
Faz Sipo - Teyat No. 1

Lide pou moun kenbe nan tét yo apre yo fin wé pyeés teyat sa a:

Men anpil, chay pa lou! Nou kapab mete pouvwa nou ansanm pou apiye fanm ak
gason k ap fe bon jan chanjman nan relasyon yo.

Konsey sou jan animaté a ka komanse:

Swete patisipan yo byenvini epi prezante akte yo.
Pale de Lide pou moun kenbe nan tet yo a, yon jan pou ou kapab kdbmanse bay yon lide sou teyat la.
Esplike yo moun santi yo gen plis pouvwa lé yo mete yo ansanm ak |6t moun, pase | yo pou kont yo.

W(\)I in Sandra Yon fanm

Ameli Yon fanm ki byen ak Sandra
Michel Yon gason, mari Sandra
Stivenson Yon gason ki byen ak Michel epi ki ap viv mal ak madanm li

Kalito Yon gason ki byen ak Michel epi ki ap byen viv ak madanm li



lye Sen - Istwa:

Sandra lakay li, | ap pale ak yon zanmi li ki rele Ameli. L ap pale de mari li Michél ak Ameli, | ap rakonte i
kouman relasyon an gen anpil pwoblém. Sandra di Ameli Michel konn rele sou li kékfwa, epi li konn menm
rive frape li. Li di li konnen misye genyen 16t fanm, men misye derefize mete kapot jis kounye a. Lé Ameli
tande tout pwoblém Sandra, sa f& | mal pou li. Li remésye Sandra poutét li te mete li aléz avék li pou
konfye li sa | ap viv. Li di Sandra pou | pa dekouraje, yon jan pou Sandra kapab konnen li pa pou kont li.

Nou we Michel nan bidjonél la. Li gen pwoblém poutét tés zanmi li te fé a. Stivenson te fé yon tés VIH/
SIDA, epi tés la pozitif. Li kwaze ak Kalito, 16t zanmi li an. Kalito remake Michél gen lé gen yon bagay k
ap ba | pwoblém epi li di misye li mét rakonte | sa k ap pase. Michel di Kalito si bagay yo pa chanje, li pa
konnen kisa li menm ak fanmi li pral devni. Kalito mande Michél pou li esplike sa | vle di. Michél di Kalito
li konnen vyolans | ap fé lakay li a mete yon move anbyans nan kay la. Kalito di Michél pou li esplike | plis
toujou sa | santi, ak sa k ap ba | pwoblém.



Ed-memwa pou akté yo:

Sandra: L ap plenyen de konpotman Michel, ki
vyolan, epi ki pa vle mete kapot. Sandra santi li pa
gen pouvwa devan Michel, ki fé li oblije sibi preske
tout sa Michél vle.

Ameli: L ap mete Sandra an konfyans, | ap ankouraje
Sandra pale. Li montre Sandra li la pou li.

Michel: Anvan li kwaze ak Kalito, li pale ak espektate
sou kote pou fé yo konnen zanmi li Stivenson fe

tes VIH/SIDA pozitif, epi sa bay Michel pwobléem,
paske li konnen vi li sanble ak vi Stivenson anpil.
Michél kdbmanse poze tét li kesyon sou jan | ap viv ak
Sandra, e jan sa mete yon move anbyans nan kay la,
tankou menaj deyo li genyen an, epi jan li konn fose
Sandra fé bagay san kapot. Li santi moral li desann
ba net, e li di espektaté yo sa anvan li kwaze Kalito.
Le Kalito mete | aléz, li pale sou jan li santi sitiyasyon
lakay li ta dwe chanje pou li menm ak Sandra viv pi
byen ansanm.

Kalito: Li poko konnen koze tés Stivenson nan, men
li wé Michél gen gwo pwoblém k ap trakase I. Li vle
bay Michél kouraj, epi li mete Michél aléz pou li pale
ave |.

Kesyon pou brase lide:

Dapre nou menm, éske sa te f&é Sandra byen deske
| te pale de relasyon | ak zanmi li Ameli? Si wi,
poukisa? Si non, poukisa?

Kisa Ameli te fé pou | te f&¢ Sandra santi li gen sipo?

Dapre nou menm, eske sa te fasil pou Michel pou li
te di zanmi li Kalito konpotman li genyen lakay li?

Kisa Kalito te fe ki te mete Michel pi aléz avek li?



2zyem Sen - Istwa:

Sandra ak Ameli pale sou plizye bagay ki ta kapab ede Sandra nan sitiyasyon li ye a. Ameli di Sandra sa
ki pi enpotan pou li komanse fé se jwenn pwoteksyon. Yo fé yon ti brase lide sou kouman yo te ka fé sa.
Yo jwenn plizyé lide:

* Youn nan lide yo, se te pou yo mande yon pésonaj pale ak Michél, men se pa nenpot pésonaj. Fok se
yon moun ki saj, ki byen konprann pwoblematik vyolans sou fanm, epi ki pa pral vin f&é pwoblém nan vin
pi grav toujou pou Sandra.

* Yon 10t lide, se te pou mande yon fanmi Sandra si Sandra kapab ale lakay li, & Michél vin vyolan.

* Yo pale de vwazen yo tou yo ta ka mande pou yo vini, si yo tande vyolans ap fét.

Kalito esplike Michel li menm tou li te konn fé vyolans nan relasyon li. Michél f& gwo sezisman leé li tande
sa, poutét jan li we Kalito ak madanm li sanble y ap viv byen ansanm. Li mande Kalito kouman yo fé pa
gen kont anko. Kalito ri, epi li di yo fé kont toujou, epi se pa tout tan yo dakd, men kounye a yo jere sa yon
|6t jan. Li di li te pran angajman pou li pa fé vyolans anko. Michel pa fin kwe. Kalito kontinye pale, li esplike
se pa yon bagay ki te fasil, epi sa te pran tan. Li te bezwen jwenn sipd nan men anpil 16t moun, tankou
madanm li, pitit li yo, fanmi li, zanmi li, menm lidé legliz yo tou.



Ed-memwa pou akté yo:

Sandra: Moral li ba anpil, jiskaske Ameli montre |
genyen bagay yo kapab fé, epi li ede | bati yon plan.
Sa te fé moral Sandra remonte anpil, epi li komanse
reprann konfyans nan tét li.

Ameli: Li pa vin ak solisyon britsoukou. Li montre
Sandra yo kapab reflechi, e brase lide ansanm. Le li
pwopoze pou y al mande entévansyon yon pésonaj
oubyen yon fanmi, li f& | san fose Sandra, li mande
Sandra sa li panse de sa. Sa pémet Sandra reprann
konfyans nan tét li.

Kalito: Li sevi egzanp ki montre chanjman posib,
men li te bezwen sipd 16t moun. Ou ka we nan figi
li, ak jés li fe, sa pa fasil pou li esplike bagay sa yo.
Li pa fyé de jan li te konn viv anvan, men li vle ede
zanmi li.

Michel: Li jwenn espwa nan egzanp Kalito ki te
konn fé vyolans sou madanm li, men ki vin chanje,
jiskaske li tounen yon modél pou Michel, e pou
kominote a. Sa fé Michel weé chanjman posib, menm
si li pa fasil, epi li we jan sipo 16t moun enpoétan pou
ede moun chanje.

Kesyon pou brase lide:

Dapre nou menm, éske Sandra ak Ameli te gen bon
lide sou jan Sandra ta kapab jwenn pwoteksyon? Si
wi, poukisa? Si non, poukisa?

Ki |0t bagay Sandra te ka fé anko?

Dapre nou menm, eske li te fasil pou Kalito pou li te
rakonte lavi li?

Dapre nou menm, ki kalite sipo ki te kapab ede
Michel pa fé vyolans?

Eske Kalito pa bezwen sipd pou li menm tou? Ki
kalite sipo?



3zyem Sen - Istwa:

Gen yon semén apepre ki pase. Yon jou swa, Michél antre lakay li; sanble ké li pa kontan, epi sanble i
fatige. Sandra salye li, epi li komanse fe yon te pou li. Michél mande Sandra pou li fé yon ti chita, pou yo
ka pale. Ké Sandra yon ti jan ap sote, men li chita kanmenm. Micheél di Sandra li gen plizyé semen depi
| ap reflechi sou relasyon yo; li santi li wont, poutét li f& vyolans sou li. Li di li ta renmen yo fe yon ti pale,
pou yo ka we kouman relasyon an ka vin miyo.

Sandra pa ka kwe se tout bon Michél ap pale; li pa ka kwé se pa nan plan misye pran li. Kanmenm, li di
Michél, li menm tou li ta renmen pou relasyon an chanje. Li di li panse li t ap pi bon si yo chéche jwenn é&d.
Michel dako.



Ed-memwa pou akté yo: Kesyon pou brase lide:

* Michél: Li vreman vle chanje tout bon, se pa bél * Dapre nou menm, kouman fanmi Michél ak Sandra
pawol sélman | ap bay, men sa difisil anpil pou li. pral reyaji?
Ou ka weé sa sou figi |, epi jan | ap aji. Lé Sandra
pwopoze pou yo chéche sipo nan men 16t moun,
Michél dako ak tout ke I.

* Nan kominote a, pral gen kék moun k ap di Michel
desann sou gason li, li kite madanm li vin chéf i, li
pa gen grenn anko. Kisa nou menm nou t ap reponn

Sandra: Pandan Michel ap pale ave |, li vire tet li moun sa yo?

tanzantan bay espektaté yo. Li di yo jan li vle kwé sa

Micheél ap di, men jan li pé pou se pa nan pyej misye

ap eseye pran | tou. Li esplike espektaté yo jan sa

mande li anpil kouraj pou li aksepte eskiz Michel.

Li pe, menm pou pwopoze y al cheche sipo, paske

li pa konnen kijan Michel pral reyaji sou sa, men li
pran tout kouraj li, e li pwopoze sa kan menm. Aktris
k ap jwe Sandra dwe kenbe nan tét li fok espektate
yo konprann 2 santiman ki anndan ke li: espwa pou
chanjman Michél ak relasyon yo, epi laperéz devan
Michel ki konn vyolan ave I.




4triyem Sen - Istwa:

Sandra ak Michél kdbmanse reflechi pou wé kilés ki ta kapab ede yo. Michel rakonte Sandra istwa Kalito
ki te konn fé vyolans, epi ki te vin chanje. Li rakonte li jan Kalito ak madanm li ap viv byen youn ak 10t
kounye a. Sandra ak Michel fe yon brase lide ansanm pou yo komanse aplike chanjman an nan mitan yo.
Yo antann yo sou 3 premye bagay enpotan:

1. Michel pwopoze reyinyon ak fanmi, e parenn ak marenn maryaj pa yo. Sa montre se pa pawol anlé ki te
soti nan bouch li, li vle chanje toutbon.

2. Pwopozisyon Michel ankouraje Sandra jwenn kran pou li montre li bezwen pran yon ti endepandans.
Lé sa a, li pwopoze antre nan gwoup fanm. Michél pa two aléz ak lide sa a, men li aksepte kan menm.

3. Michel bay Sandra nouvel Stivenson ki enfekte ak VIH/SIDA. Nouvél sa a lou anpil pou ni Michél, ni
Sandra. Malgre yo p€, yo deside yo pral fé tés VIH/SIDA ansanm.



Ed-memwa pou akté yo: Kesyon pou brase lide:

* Micheél: Li bezwen pran tout kouraj li pou pwopoze * Ki kalite éd Michél ak Sandra ta ka jwenn?
fé yon reyinyon fanmi. Annapre, li sezi lé Sandra

pwopoze antre nan gwoupman fanm. Li pa two © RELE e il SR e, (2 e ITEEE [E5L 1o 63l

renmen lide sa a, men li aksepte. Michel pe tes VIH/ yo?
SIDA anpil, men li konnen pa gen 16t jan li kapab * Eske Micheél ak Sandra gen pouvwa pou youn bay lot
konnen sa pou li fé pou li okipe sante I. Kidonk li fé sipo nan chanjman yo vle f&?

chwa al fé tés ansanm ak madanm li. . L L. . .
* Siyoun bay I6t sipd pou chanje, éske y ap jwenn plis

Sandra: Li toujou pé Michel, men li jwenn ké kontan, oubyen plis pwoblém, nan relasyon yo?
ankourajman nan pwopozisyon Michél fé pou

rankontre ak fanmi yo. Sa ba li fds pou li pwopoze

antre nan gwoupman fanm, malgre li pa konnen kijan

Michel pral reyaji sou sa. Li ka pale ak espektaté yo

tanzantan pou yo konprann sa ki nan lide li. Sandra

pe tes VIH/SIDA a tou. Li pé rezilta a, epi li pe

reyaksyon Michél si yo jwenn tés pozitif.




)

Konsey sou jan animaté a ka konkli:

* Remeésye akté yo ansanm ak piblik la pou patisipasyon yo.

* Fé yon ranmase sou pwen ki te pi enpotan yo nan diskisyon an, epi fé yon ti rete sou Lide pou moun kenbe
nan tet yo a.

* Esplike li pa fasil pou moun chanje, men nou kapab rive fe li ak sipo 16t moun.

* Esplike nou tout santi nou gen plis pouvwa lé nou pa pou kont nou.

Faz Sipo - Teyat No.2

Lide pou moun kenbe nan tét yo apre yo fin we pyes teyat sa a:
Tifi yo manipile pou fé bagay ann echanj lajan oswa favé, bezwen sipo nou

Konséy sou jan animate a ka komanse:

Swete patisipan yo byenvini epi prezante akté yo.

Pale de Lide pou moun kenbe nan téet yo a, yon jan pou ou ka kbmanse bay yon lide sou teyat la.
Esplike tifi yo manipile pou yo fé bagay ann echanj lajan oswa faveé, oswa sa yo fose fé bagay, pi an
danje pou yo sibi vyolans, epi pou yo pran enfeksyon VIH/SIDA.

Esplike tifi yo santi yo gen plis pouvwa I& yo pa pou kont yo.

WOI yo Magaret Yon tifi ki gen 15zan
Zazou Yon tifi 15zan ki byen ak Magaret
David Yon gason k ap ede Magaret
Manman an Yon fanm, manman Magarét
Benwa Yon gason ki zanmi David

1mye Polisye gason Yon gason polisye nan pos polis la

2zyem Polisye gason Yon gason polisye nan pos polis la

Fanm Polisye Yon fanm polisye ki okipe Magarét nan pods polis la
Mis la Yon enfimye ki okipe Magarét nan sant sante a



NoOt enpotan:

Anvan nou kapab jwe teyat sa a nan yon zon, fok ajan sante, ak pésonél sant sante nan zon nan, gen
tan jwenn fomasyon SASA/ pou faz Sip0: “FoOmasyon pou pwofesyonel swen sante” ak “Gid pou ede
pwofesyonél swen sante fé entévyou ak pasyan yo”. Otan ke posib, tout akté yo ta dwe patisipe nan
fomasyon sa a. Si sa pa posib, aktris k ap jwe wol Mis la, ansanm ak yon |6t moun nan twoup teyat la,
dwe patisipe nan fomasyon an, pou yo konprann tretman yo, medikaman yo ak kawonnseling ase byen
pou Mis la ka byen pale ak Magarét nan pyes la, epi pou yo kapab reponn kesyon bazik espektaté yo
apre pyes la.

N ap jwenn dokiman fomasyon sa yo nan: Repanse Pouvwa (509) 3617 1815 -

annanpechevyolans@gmail.com - Beyond Borders (011) 202 686 2088 -
www.beyondborders.net

1ye Sen - Istwa:

Magarét, ki gen 15zan, te tounen lekol gras a David ki te peye lekol la pou li. Men kounye a, | ap mache
pou | ale lakay li, epi | ap kriye. Li wé zanmi li Zazou ki mande li sa li genyen. Magarét pe pale.

Zazou di Magarét se pa de pwobléem li te genyen depi paran li fin mouri a; epitou se gras ak yon mesye Ki
ede li ki fe li te ka tounen lekol; konsa Magaret pa gen anyen li pa ka di li. Magarét fé yon ti reflechi, apre
sa li komanse rakonte sa k te pase li:

+ Li di bagay yo kbmanse depi |&€ papa li te mouri, apre sa li te blije kite lekol poutét fanmi li pa t ka
kontinye peye lekol la, epitou te gen anpil 10t timoun piti nan kay la pou manman li okipe.

+ Li di Zazou li te panse li te sispann an devenn I¢e li te jwenn ak yon ansyen koleg papa li ki rele David, epi
ki te ba li lajan pou peye fre lekol la.

« Zazou ankouraje li kontinye pale.

+ Magareét di David te mande | vin lakay li pou li te ka pran rés lajan lekdl la.

+ Lé li te rive, David te di li fok li remésye li yon “jan ki espesyal.”

+ Zazou mande Magareét, sa sa vle di “yon jan ki espesyal”.

« Li mande Magarét si David te fose li fé bagay ak Ii.

+ Magaret pran kriye, epi li di David te di li dwe li, poutét se li k ap ede | kounye a.

« Li di li santi | gen anpil regre, li santi | al foure tét li nan yon pélen, epi li pa konn kisa pou | fe. Moral
Magarét pa bon menm, | ap kriye.

« Zazou eseye konsole li.

Ed-memwa pou akté yo:

Magareét: Li esplike Zazou istwa li ak David. L ap
kriye anpil. Aktris la dwe fé atansyon pou evite fé
espektate yo ri. Sa nou vle, se pou espektate yo
santi senpati pou Magaret, pou yo santi jan li vle
kontinye ale lekol, pou yo konprann jan li santi li pa
gen chwa, epi pou espektaté yo pa anvi blame li.

Zazou: Menm si Magarét pa di li direkteman sa
David te fe li, li konprann se te yon kadejak. Fok li pa
blame Magarét ditou. Sitou pa di li: “M te di w sa.” Se
pou li montre Magareét li la ansanm ave |, epi pou li
ba li sipod.

Kesyon pou brase lide:

* Poukisa li te enpotan pou Magaret rakonte Zazou sa
k te pase li?

* Dapre nou menm, kouman fé Zazou sispék gen yon
bagay ki rive Magaret?

* Kisa Zazou te di Magarét ki te mete li alez pou li pale
de pwoblem li yo?

2zyem Sen - Istwa:
Zazou mande Magaret kisa li vle fe. Li ankouraje li rakonte yon granmoun sa k pase a. Magaret pé pou | pa gen gwo
pwobléem si li fé sa. Li pé pou moun yo pa blame li, oswa pou yo pa ta kwe li. Zazou mande Magarét kouman li panse
manman li ka reyaji. Magarét pe men li di Zazou si li ale avek li, | ap di manman li sa.
Le yo rive kay Magaret, manman li we li t ap kriye. Ké li kase, epi touletwa antre anndan.
* Manman Magarét mande sa k pase.
+ Magaret ap kriye, li pa ka pale. Li mande Zazou pou li esplike manman li sa k te pase.
+ Zazou rakonte manman Magarét sa k te pase.
» Manman Magareét tris anpil, li fache anpil tou.
+ Li kwoke Magaret, epi li di li regret anpil sa ki te rive | la.
* Li remésye Zazou pou éd li bay Magarét, epi li di yo li byen kontan yo te di | sa.
» Manman Magareét di li pral blije poze Magarét kék kesyon ki di anpil.
« Li di Magareét li pa bezwen santi li jennen; | ap senpman di laverite.
+ Li mande Magarét si David te brital ave I, epi si li te blese Ii.
+ Magareét di li te fé li mal anpil, epi li t ap senyen.
» Manman Magaret mande li tou si misye te mete kapot.
» Magarét di David pa t mete kapot.
+ Manman Magareét pran kriye, epi li kwoke Magarét ankd. Manman Magaret mande li si li te benyen, oswa fé twalét
li apre bagay la.
» Magaret reponn li non. Magaret di li regrét li pa t fé sa, li santi li sal, men li te kouri soti touswit apre bagay la.

+ Manman Magarét di li se yon bon bagay li te fé, paske li pa t benyen, poutét kounye a sant sante a kapab fé yon
egzamen. Li di Magarét fok yo ale prese prese nan sant sante a ansanm, epi nan lapolis tou.

Ed-memwa pou akté yo:

Magarét: Li pe reyaksyon manman | si li bay tout
detay sou sa David te fé li, men li konnen li bezwen
sipd manman |. Lé li wé manman | pa fache ave |, sa
ba li yon ti kouraj. Li esplike tout bagay, epi li reponn
kesyon manman | poze li.

Zazou: Se sipo | ap bay Magaret. Li pa kouri rakonte
manman an istwa a nan plas Magarét. Se sélman

I li wé Magarét pa santi li kapab pale sou detay

yo, epi Magaret mande li fé sa pou li, Zazou esplike
manman Magareét sa k te pase ak David.

Manman Magaret: Nouvel la fé ke li kase, epi li fache
an menm tan. Men se pa kont Magarét li fache, epi

li montre Magareét li la pou ba li sipo. Li kenbe tét i
frét, epi li pran sitiyasyon an an men. Li gen tan konn
tout sa yo pral bezwen fé pou Magareét, epi li mande
Magarét kek kesyon presi pou li kapab ede | pi byen.

Kesyon pou brase lide:

* Kisa ki te bay Magareét fos pou li deside al di
manman li sa ki te pase | 1a?

* Eske jan manman Magarét te reyaji a te ede
Magaret? Si wi, poukisa? Si non, poukisa?

+ Eske Magarét santi li gen plis pouvwa kounye a,
déske li gen manman li ak Zazou ki ave li, pase e li
te pou kont li an? Si wi, poukisa? Si non, poukisa?

* Poukisa Magarét pa dwe netwaye ko li anvan li ale
nan sant sante a?

3zyem Sen - Istwa
Margarét pé ale nan sant sante a anpil, men manman | pwomét li | ap rete ave |, epi tout bagay ap pase byen.

Pandan yo sou wout la, yo kwaze Benwa. Se zanmi David Magarét te we kay David la. Kadejak la pa t fét devan
je Benwa, men li te konprann entansyon David sou Magaret, epi li pa t kontan sa. Li te kite kay la ak enkyetid pou
Magarét. Le Benwa we Magaret ak manman | nan wout la, epi li we Magaréet ap kriye, sa fé li mal pou jén fi a. Li
mande Magaret kijan li ye. Magarét pa ka reponn li, men manman Magaréet reponn Benwa “Nou 1a”, epi li eskize li
déske yo prese pou yo rive kote yo prale, yo pa ka kanpe nan wout. Benwa konprann sa k te pase.

Nan sant sante a, Mis la poze Magaret kek kesyon, epi li f& yon egzamen. Li pran kek prev, epi li di yon dokié ap
siyen sétifika medikal la pou Magarét, pou sizoka li ta vle pote plent.

Mis la esplike Magarét ak manman li gen risk pou li pran VIH/SIDA oubyen 16t maladi moun pran nan fé bagay,
oubyen vin ansent, poutéet pa te gen pwoteksyon pandan zak la.

Sa bay Magaret anpil pwoblém.

Mis la konsole Magaret, epi li di li te byen fét vini toudwat nan sant sante a poutét medikaman yo konn bay fanm yo
fe kadejak sou yo, se touswit apre zak la pou yo pran li pou yo ka pa ansent, ni pran enfeksyon VIH/SIDA.

Li esplike Magareét, kom poko genyen 3 jou depi kadejak la te fét, | ap kapab ba li medikaman yo rele 72zé a. L ap ba
li 3 medikaman sa yo:

+ yon medikaman pou anpeche li pran VIH/SIDA; i dwe pran medikaman sa a anndan espas 3 jou apre kadejak la;

+ yon medikaman yo rele kontrasepsyon ann ijans, ki ka anpeche li tonbe ansent; li dwe pran medikaman sa a
anvan 5 jou apre kadejak te la fét, men plis li pran li bong, plis li efikas;

+ yon medikaman pou anpeche li pran 16t maladi moun pran nan fé bagay.
Mis la di Magarét dwe al fe yon tés VIH/SIDA pou asire li pa t deja enfekte anvan kadejak la.

Magaret deside, ak ankourajman manman |, pou li fé tés la. Chans pou li, t&s la negatif; sa vle di li préske séten
Magareét pa t gen VIH/SIDA nan moman David te fé kadejak sou li a.

Mis la di Magarét ap gen pou li tounen nan 3 mwa pou li kapab fé yon 10t tes VIH/SIDA, pou li kapab séten li pa t
pran viris la, epi tretman an te byen mache.

Mis la bay Magarét kék bwochi sou maladi moun pran nan fé bagay, epi sou VIH/SIDA. Lé fini, li voye | al wé yon
moun ki plase pou ede | remonte moral li. Mis la di eksperyans Magarét te fé a, se yon eksperyans ki fé dega
sikolojik, epi le | ap pale ak moun sa a sou jan li santi li, sa kapab ede li. Li di sip0 sikolojik, se yon bagay ki enpotan
anpil pou ede Magaret jere eksperyans li te fe a.

Ed -memwa pou akte yo:

Benwa: Apre li fin kwaze Magaret ak manman | nan lari a, | ap pale ak espektaté yo pou fé yo konnen kiyés li ye, epi
lide ki nan téet li:

* Mwen te we jén fi sa a kay David maten an.

* Mwen te weé David te vle fé kadejak sou ti inosan an, epi m te f&é David konnen mwen pa t dako ave .
* Lipatfe sadevanje m, men m te sispek li ta pral f& | apre m fin kite kay la.

* Le mwe jan jen fi a ap kriye la, epi jan m we figi manman | tou, m konnen David te fé zak la sou fi a.
* Sa fé m mal pou li anpil, men m pa two konn sa pou m fé pou ede li.

* Magaret: Nan komansman, li santi li kraze nét nan ko li, nan nanm li, se kom si li te préske mouri. Men, ak sipd
manman | ak Mis la, epi espwa li jwenn nan medikaman yo, moral li kbomanse remonte tou piti, jiskaske li deside al fé
tes VIH/SIDA, ki soti negatif.

* Manman Magarét: Se yon sél bagay ki nan tét li: remete pitit fi li sou ray, epi pwoteje li. Pa gen anyen k ap fé | kanpe
sou misyon |. Li gen yon fos ekstraodine ki monte sou li, jan sa konn rive nenpot manman pitit, [& pitit yo an detres.

* Mis la: Li aji ak pwofesyonalis, epi respé ak lanmou pou Magarét. Li bay esplikasyon yo byen klé. Li asire li ke Magarét
konprann yo byen, epi li gen plizyé mwayen pou fé fas a sitiyasyon li. Pou egzamen an, li mennen Magarét apa (andeyo
sen nan) yon ti moman kout, epi li retounen ansanm ak Magaret.



Kesyon pou brase lide:

* Kisa Benwa te ka fé pou bay Magaret sipo?

* Eske Mis la te fé tout sa li te kapab pou ede Magarét?

* Poukisa Magarét ap gen pou | tounen fé yon Iot tes VIH/SIDA? a L
* Eske li enpotan pou Magareét pale ak yon moun pou ede li remonte moral li sou sa ki te rive li a? Si wi,
poukisa? Si non, poukisa?
a
a
- aQ
. ] L

4triyem Sen - Istwa:

Nan pos polis la, manman Magarét di polisye k ap resevwa moun yo, li bezwen pote plent pou kadejak.
Polisye a poze yo kesyon pou konprann sa ki te pase, men li montre li pa gen respé pou yo nan jan |
ap pale avék yo. Li di yo mét tann yon ti moman sou kote, epi li kbomanse pale nan selilé li. L ap pale ak
I6t polisye sou dosye yon moun ki te volé yon ti bagay nan kominote a. Pandan tout tan sa, Magarét ak
manman | ap tann, epi Magaret ap kriye, men polisye a pa okipe yo. Tanzantan, manman Magaret fe | siy,
oubyen mande li si li pa bliye yo, men polisye a di | ret tann toujou, yon jan ki derespektan.

Chef pos polis la, se yon fanm polisye. Li parét nan sal la, epi polisye ki la f& yon sali milité, ak respe.
Fanm polisye a mande Magarét ak manman li sa yo bezwen, epi si gen moun k ap okipe yo deja. Manman
Magarét di se yon kadejak yo fé sou pitit fi li. Li di yo gen anpil tan polisye a mande yo tann, men li pa
okipe yo apre sa. Fanm polisye a montre li fache ak gason polisye a, epi li di li pral cheche yon 10t polisye
ki fome pou ka sa yo.

Lé 10t polisye gason an vini, li pale byen ak Magarét ak manman |, epi li mennen yo nan yon 10t pyés apa.
Sa di anpil pou Magarét pou li rakonte istwa a, men polisye a byen aji ave |, epi li pa blame li. Polisye a
mande Magarét si li te ale nan sant sante a, epi si li gen yon sétifika medikal. Magarét di wi, epi manman |
remeét polisye a sétifika medikal la. Polisye a mande ki kote David rete, epi li di li pral arete |i.

Ed-memwa pou akté yo:

1ye gason polisye: Akte a dwe bat pou karakte
polisye a pa vin atire senpati, oubyen admirasyon
nan je espektate yo. Men pati kote | ap fé Magaret ak
manman li ret tann pa dwe long nan pyes la. Li dwe
jis montre li bay dosye ti volé a plis enpotans pase
dosye kadejak la, epi li pa gen respé pou Magaret ak
manman |.

Magareét: Li pa santi li aléz ditou nan pos polis la. L
ap kriye, li pé polisye yo. Men li montre a klée li santi li
pi byen |é fanm polisye a ak 2zyém gason polisye a
trete li ak respe epi jantiyes.

Manman Magaret: Li toujou nan wol manman-tig k
ap pwoteje pitit li.

Fanm polisye a: Li montre se chef 16t polisye li ye. Li
montre anpil jantiyés pou Magaret ak manman |.

2zyem gason polisye: Li aji ak pwofesyonalis, epi ak
respé ak jantiyés pou Magaret ak manman |I.

Kesyon pou brase lide:

Poukisa Magarét pée ale lapolis? Poukisa manman li
panse li enpotan pou li ale?

* Kouman nou t ap santi nou si nou te nan plas
Magaret kote premye polisye a te derespekte nou?

* Kisa nan jan 2zyem gason polisye a te konpote li ak
Magareét ki te fé li santi li ka rakonte sa ki te rive li a?

Konsey sou jan animate
3 ka konkli:

Remesye akte yo ansanm ak piblik la pou
patisipasyon yo.

* Feé yon ranmase sou pwen ki te pi enpotan yo nan
diskisyon an, epi fé yon ti rete sou Lide pou moun
kenbe nan tét yo a.

* Esplike manipile moun pou yo fé bagay pou byen
materyel, oubyen lajan, se vyolans sa ye, epi sa fé
tifi yo plis an danje pou yo pran enfeksyon VIH/SIDA.

* Esplike tifi yo bezwen sipo nou, poutet y ap santi yo
gen plis pouvwa lé yo gen |6t moun avék yo, pase |l
yo pou kont yo.



Faz Sipo - Teyat No.3

Lide pou moun kenbe nan tét yo apre yo fin we pyes teyat sa a:

Kominote a ta dwe ede fanm jwenn pwoteksyon lé y ap fé mari yo, oubyen menaj yo
konnen yo gen VIH/SIDA

Konsey sou jan animaté a ka komanse:

« Swete patisipan yo byenvini, epi prezante akte yo.
« Pale de Lide pou moun kenbe nan tét yo a, yon jan pou ou ka kbmanse bay yon lide sou teyat la.
« Esplike fanm yo santi yo gen plis pouvwa I€ yo jwenn sipo nan men 16t moun, pase |é yo pou kont yo.

Wol yo:

Janeét

Stivenson

Elena

Kawonnselée

Manman ak Papa Janét

Yon fanm

Yon gason, mari Janét
Yon fanm ki byen ak Janét
Yon fanm

Yon fanm ak yon gason

Not enpotan:

Anvan nou kapab jwe teyat sa a nan yon zon, fok ajan sante, ak pésonél sant sante nan zon nan, gen
tan jwenn fomasyon SASA/ pou faz Sipo: “FOmasyon pou pwofesyonel swen sante” ak “Gid entévyou sou
VIH/SIDA”. Otan ke posib, tout akté yo ta dwe patisipe nan fomasyon sa a. Si sa pa posib, aktris k ap jwe
wol kawonnselé a, ansanm ak yon 16t moun nan twoup teyat la, dwe patisipe nan fomasyon an, pou yo
konprann baz kawonnseling ase byen pou yo ka jwe wol kawonnselé a byen, epi pou yo kapab reponn
kesyon bazik espektaté yo apre pyes la.

N ap jwenn dokiman fomasyon sa yo nan: Repanse Pouvwa (509) 3617 1815 -

annanpechevyolans@gmail.com - Beyond Borders (011) 202 686 2088 -
www.beyondborders.net

lye Sen - Istwa:

Janét ak mari li Stivenson lakay yo. Kekfwa, relasyon yo yon ti jan difisil, men bagay yo mache byen. Janét
ap pale ak Stivenson ak anpil lizaj, | ap chéche kouraj pou li poze li yon gwo kesyon. Finalman, Janét mande
Stivenson pou | al fé yon tés VIH/SIDA ansanm aveék li. Misye vin dousman. Janét gen lespwa. Men apre sa,
misye vin red avek li. Li akize i, li di li gen ot gason. Li rele sou li, epi li defann li ale fé tes la. Janét di li pa t
janm gen 10t gason. Li sélman vile pwoteje fanmi yo. Stivenson fonse soti nan kay la, li fache anpil.

Janét desi anpil. Li eseye domi men tét li chaje poutét li pa konnen kouman sa ye pou li epi li santi fok li ale
fé tes la. Li deside li pral wé zanmi li Elena, pou mande li konsey. Li konnen Elena fék fé yon tes ki pozitif.

Ed-memwa pou akté yo: Kesyon pou brase lide:

* Janét: Malgre Stivenson kdbmanse chanje, epi yo komanse Poukisa Stivenson te refize al fé tés la?
ekilibre pouvwa yo youn ak I6t, Stivenson poko chanje nét. Janét
peé mande | al fé tés ansanm, men li kbmanse pran ti konfyans
nan tét li tou piti, epi li monte sou kouraj li pou pale ak misye.

Stivenson: Li komanse chanje tipa-tipa. L& Janét mande | al * Poukisa Janét deside al wé Elena?

* Eske Janét gen rezon vle al & yon tés VIH/
SIDA?

fe tes la, li fé efd pou li pa reyaji jan li te konn fé | lontan, men
li poko fo nan nouvo konpdtman | ap aprann nan. Li konnen
li gen fanm deyod, men li kite wont sevi kolé, epi li di Janét se
li menm ki genyen gason sou kote, Sa pemeét li retonbe nan
abitid vyolans lan, ki pi fasil pou li.

Janét: Nan dénye pati sén nan, & Stivenson fin soti, Janét ap
pale ak espektate yo, pou di yo tout sa ki nan lide li.

2zyem Sen - Istwa:

Elena ankouraje Janet al fé tés la. Men Janet mande Elena si sa se yon bon lide vre, mari Elena a te vire do kite
li poutéet tes Elena a te pozitif. Elena di bagay yo pa fasil ditou, men omwen kounye a li konnen kote | ye; li kapab
Oganize vi li, pran tretman, epi fé plan pou timoun li yo. Elena ofri Janét pou li ale ansanm ave |, I¢ li pral fe tés la. Sa

fét Janét kontan anpil, li dako.

Janét ak zanmi li Elena ansanm ak yon kawonnsele. Kawonnsele a ap fe yon ti seyans pale ak Janét anvan tes la.
Leé yo rive nan pati pou yo pale sou rezilta ki ka soti nan tes la, kawonnselé a esplike Janét gen anpil fanm ki vin fé
tés san yo pa di mari yo, oubyen menaj yo sa, oswa menm si mari yo, oubyen menaj yo refize vini. Janét esplike

mari li te refize vini, epi li vini an kachét.

Kawonnselé a mande Janét si Stivenson fé vyolans sou li deja, oswa menase fé vyolans. Janét di Stivenson se
yon bon gason, men li f& vyolans sou li deja, l&€ yo te gen pwoblem. Kawonnselé a mande Janét kouman li panse

Stivenson ka reyaji si tés li a pozitif.

Ed-memwa pou akté yo:

* Elena: Li se yon modél pou Janét. Malgre li gen VIH/SIDA nan
san li, | ap viv reyalite li yon fason pozitif, epi li jwenn ekilib ak
diyite ladan I. Li vle ofri eksperyans li pou bay Janét sipo.

Janeét: Se premye fwa li deside yon bagay enpotan konsa pou tét
li, san pemisyon Stivenson. Li komanse kwe nan tét li. Sipo Elena

enpotan pou li anpil.

Kawonnselé: Pou li kapab ede Janét byen nan pwosesis tes la, tou
dabo, li bezwen konnen si Janet kapab sibi vyolans lakay li, poutet
li vin pran tés la. Li konnen, si te gen vyolans deja, gen anpil chans
pou vyolans fét anko, l& gason an vin aprann fi a te fé tes.

Kesyon pou brase lide;

Kouman Janét santi li pou | we li pral fe
tes la, san li pa kapab di mari li sa?

Eske Janét santi li gen plis pouvwa
poutet Elena avek li?

Poukisa kawonnselé a mande Janét si
Stivenson fé vyolans sou li deja?



3zyem Sen - Istwa:

Janét te fé tes la, epi kawonnsele a di li tés la pozitif. Janét f& gwo emosyon, Elena eseye konsole li.
Janet pé tou pou kawonnselé a pa di Stivenson sa. Kawonnselé a ba li garanti pa gen okenn moun k ap
konnen rezilta a, epi li menm tou, li pa oblije di pésonn sa. Li mande Janét fé yon ti reflechi sou ki moun li
ta ka di rezilta li. Li mande li reflechi tou sou ki moun ki ta kapab ba li sipd. Janét di li konnen Elena ap ba
li sipd. Li kwe tou li kapab di manman | ak papa |, ak sé li sa.

Janét deside li poko ap di Stivenson anyen. Li vle pran tan pou li reflechi, epitou pou li prepare li pou sa. Li
pran yon ot randevou pou li tounen we kawonnselé a, pou yo ka pale sou sa.

Ed-memwa pou akté yo:

* Janét: Li fé gwo sezisman ¢ li jwenn rezilta tes la,
men li santi Elena ak kawonnselé a ede li anpil. Sa
pémeét li we kiyes ki ka ba li sipo (tankou paran | ak
se |), epi li deside li poko ap pale ak Stivenson sou
sa.

Elena: Li te viv eksperyans sa a deja, kidonk li
konnen egzakteman sa Janét bezwen kom sipo, epi
li ede Janét.

Kawonnselé: Li saj, li pwofesyonel, li aji kom yon
moun, ak respe epi jantiyes pou Janet.

Kesyon pou brase lide:

Poukisa kawonnsele a bay Janét garanti yo p ap
fose li di pesonn rezilta tes li a?

Eske Elena gen rezon I& li deside li poko ap di
Stivenson si li te fé tes?

Poukisa li ta enpotan pou Janét di 16t moun ki pwoch
li yo rezilta tes li?

Eske moun konn santi yo gen plis pouvwa Ié yo gen
|6t moun avek yo, pase le yo pou kont yo?

Not enpotan:

Pésoneél sant sante nan zon kote n ap jwe teyat sa a ka pa gen menm abitid ak kawonnselé nan sén sa a.
Pa egzanp, gen sant sante ki pa gen sistém an plas pou yo kenbe rezilta tés pasyan yo sekre. Oubyen li
ka yon ot bagay anko ki nan sen nan, men ki pa koresponn a sitiyasyon kominote a. Le sa a, se yon bon
okazyon pou animaté a lanse yon refleksyon sou kijan sant sante yo te ka mete sistém sa yo an plas nan
kominote a.

4triyem Sen - Istwa:

Janét tounen al wé kawonnselé a. Li di li te fé paran | ak se li a konnen eta li. Yo tout te tris anpil 1€ yo te
aprann nouveél la, men yo tout te ba li sipo.

Kawonnselé a mande Janét si li te fé yon ti reflechi sou kijan li ta ka mete Stivenson okouran. Janét di li
pé anpil pou | di Stivenson sa. Kawonnselé a mande li kisa ki ka rive si li ta di Stivenson sa. Janét di li pé
pou li pa bat li, oubyen vire do |, kite li ak timoun yo, oswa mete li menm ak timoun yo dey0 nan kay la.
Janét di li pa santi li an sekirite pou li di Stivenson sa san li pa gen yon I6t moun avék li. Kawonnselé a
mande si Stivenson t ap vin fé tés la. Janét panse li p ap vini, epi li p& mande li sa anko, pouteét li te fache
anpil denye fwa a.

Janét pale ak kawonnselé a sou kek 10t posiblite. Youn nan lide yo se pou ta mande paran Janét yo
pou yo la avék li e | ap mete Stivenson okouran. Konsa, si Stivenson vin fache anpil, Janét ap jwenn
pwoteksyon, paske Stivenson t ap gen plis respe, epitou li kapab pi dou, si gen pésonaj ki la. Lot bagay, y
ap bezwen pase nwit la, poutét y ap soti lwen. Sa ap bay Stivenson tan pou li abitye ak nouvel la.

Kawonnselé a di Janét li pral fé tankou se li menm ki Stivenson devan |, yon jan pou Janét ka fé repetisyon
kote | ap mete Stivenson okouran. Janét ap jwe wol tét pa li. Yo fé sa pou Janét ka imajine divés reyaksyon
Stivenson kapab genyen, epi kisa li menm li pral fé nan chak ka. Sa ede Janét prepare li pi byen pou li ka
pale sou rezilta tés li a.

Ed-memwa pou akté yo:

Janét: Janet kontan sipo li jwenn nan men fanmi | yo,
men li toujou pée di Stivenson nouvel tes la. Se sa k

fe li bezwen pale ak kawonnselé a toujou. Lide envite

paran | yo pou li bay Stivenson nouvel la devan yo,
bay Janét soulajman. Kawonnsele a fe je de wol la
ansanm ave |, epi sa ede Janet. .

Kawonnselé: Li felisite Janet deske li te bay fanmi

| yo nouvél la, epi pou sipd yo ba li. Le Janét di | li

toujou pé pou | di Stivenson sa, li pwopoze fe je de .
wol ak Janét, kote li menm li pran wol Stivenson

pandan Janet ap pratike repons li pral bay misye. Yo

jwe plizye sitiyasyon kesyon-repons tou kout, byen
rapid, tankou:

Stivenson fache, li blame li, li akize li deske li
gen yon ot gason. - Janét rete tet fret, li di li pa
gen 6t gason, lé 2 moun ansanm se Sipd youn
dwe bay I0t, epi li bezwen sipd li kom mari li
kounye a.

Stivenson vle mete li deyo nan kay la. - Janét
rete tét fret; li te gen tan planifye kote li prale
(tankou kay se li, oubyen yon zanmi).

Stivenson pa gen reyaksyon vyolan. - Janet
pwopoze akonpaye li pou | al fés tes.

Ak 10t egzanp sitiyasyon anko...

Kesyon pou brase lide:

Eske se yon bon lide pou Janét mete Stivenson
okouran le paran | yo vin vizite li?

Poukisa kawonnsele a te fé Janeét fe repetisyon di
rezilta li? Kouman sa ka ede li?

Eske kawonnselé yo konn abitye pale sou kijan pou

yon moun kapab di mari li, oubyen menaj li rezilta tés
li?

Eske se yon bagay kawonnselé yo ta dwe fé?



Skyem Sen - Istwa:

Janét fé Stivenson konnen paran li yo ap vin vizite yo. Paran Janét rive kay Janét ak Stivenson. Yo
tout manje ansanm. Lé yo fin manje, Janét di Stivenson li gen yon bagay pou | di li. Papa Janét di yo
te vle la pou yo kapab bay sipd yo, epi pou ede yo toude pran bon desizyon pou lavni yo. Stivenson
sispeék. Janéet di Stivenson li t al fé tés VIH/SIDA, epi tés la pozitif.

Stivenson ret dousman, epi li annik bese tét li. Finalman, li di li te defann Janét al fé tés la. Janét di
se vre, men li te pé pou lavi li ak lavi tout fanmi li, ni pou li menm tou Stivenson. Stivenson fache,
li kbmanse blame Janét. Paran Janét fé yon kanpe li, yo di li Janét te toujou yon bon madanm, epi
blame p ap ede pesonn. Paran Janeét eseye konsole Stivenson, epi yo di se yon bon bagay |&€ moun fé
tes, epi yo konnen eta yo; konsa yo kapab pran swen tét yo, pran swen youn 16t, epi chéche tretman.
Le yo pa konnen eta yo, sa fé yo ka pa viv menm valé tan an. Yo fé Stivenson sonje li gen pitit pou |
panse a yo. Yo fé yon bon tan ap pale, epi apre sa tout moun al domi.

Nan demen maten, Stivenson di li pral fé tés la. Janét remésye Stivenson, epi papa Janét di Stivenson
se yon bon bagay | ap fé pou fanmi an. Janét ak Stivenson al wé kawonnselé a ansanm. Kawonnsele
a te deja konnen ka a. Li swete Stivenson byenvini; nan tét li, li deja konnen se sou vyolans ak
pwoteksyon fanmi li pral pale ak Stivenson. L ap esplike Stivenson lé | ap fé tés, se fanmi li | ap
pwoteje, paske | ap kapab pran swen tét li korékteman.

Ed-memwa pou akte yo:

Janét: Li pi konfyan nan tét li I manman | ak
papa | la. Malgre sitiyasyon li difisil pou li, li
rete poze.

Stivenson: Prezans manman ak papa Janet
aji sou li. Li pran gwo chok le li tande nouvel
tes Janét la, men akoz paran Janét yo la, li
pa reyaji ak vyolans, epi sa pemet li repran
konsyans chanjman li kbomanse fé sou tet li.

Manman ak Papa Janeét: Yo defann Janet
devan Stivenson, yo montre yo pa pe misye.

Kawonnselé: Li kontan weé Janet vini ansanm
ak Stivenson. Li pale ak espektaté yo pou di
yo jan li t ap espere se sa ki ta pral rive. Li di
espektate yo li pral felisite Stivenson déske i
deside vin fé tes la, paske | ap kapab pwoteje
fanmi li pi byen antanke mari e papa, epi li
pral bay misye konsey sou enpotans pou li
viv ak Janét nan respe ak sipod youn pou Iot,
paske sa kreye plis ké kontan pou tout moun.

Kesyon pou brase lide:

Eske Stivenson t ap reyaji yon 6t jan, si paran Janét yo pa t
la? Kouman li t ap reyaji? Poukisa?

* Kouman prezans paran Janét yo te yon sipd pou Janét? Pou

Stivenson?

* Kilot jan nou kapab bay fanm ki gen tés VIH/SIDA pozitif yo

sipo nou pou yo pa sibi vyolans?

Konsey sou jan animate a ka konkli:

Remesye akte yo ansanm ak piblik la pou patisipasyon yo.

* Fe yon ranmase sou pwen ki te pi enpotan yo nan diskisyon
an, epi fé yon ti rete sou Lide pou moun kenbe nan tet yo a.

* Esplike fanm yo bezwen sip0 I y ap fé mari yo, oubyen menaj
yo, konnen rezilta tés yo, pouteét kapab gen plis vyolans nan
moman sa a.

* Esplike moun konn santi yo gen plis pouvwa I gen 16t moun
avek yo, pase lé yo pou kont yo.

Si w bezwen plis ranséyman sou SASA/, kontakte nou: Repanse Pouvwa (509) 3617 1815 - annanpechevyolans@gmail.com «
Beyond Borders (011) 202 686 2088 + www.beyondborders.net f /
Pou vésyon orijinal SASA’ ann Angle: www.raisingvoices.org/sasa .

Téks sa a, se yon adaptasyon vésyon orijinal SASA/ Raising Voices ak ilistrasyon atis Marco Tibasima. T enfeksyonw-H /SIDA
Se yon ekip Repanse Pouvwa/Beyond Borders avek atis Chevelin Pierre plis grafis EducaVision ki reyalize adaptasyon an pou Ayiti.



